
In’opiniun francofona davart l’Euro
Sa distinguer dal mund anglosaxon

DA GUIU SOBIELA-CAANITZ

� Il Canada (35,2 milliuns olmas) è in 
stadi federal nua che las diesch pro-
vinzas correspundan a noss chantuns. 
Il Québec (8 294 656 olmas) è la provin-
za la pli vasta, l’unica cun il franzos 
sco unic linguatg uffizial. Sin la vopna 
dal Québec pon ins leger il motto: «Je me 
souviens» («Jau fatsch/tir endament», 
«Jau ma regord»). Sia bandiera porta la 
gilgia alva, simbol da la monarchia fran-
zosa dapi ils Capetings. Manegiadas èn 
l’immigraziun d’ina populaziun franzosa 
stabla en la «Nouvelle France» il 1608, 
cun la fundaziun da Québec sper il flum 
Saint-Laurent, e la disfatga da l’armada 
franzosa il 1759 a las «Plaines d’Abra-
ham», cun l’occupaziun britannica dal 
Québec. Quels 150 onns fundan l’iden-
titad naziunala dal pajais, renconuschida 
en tutta furma il 2006 da la «Chambre 
des communes» dal Canada: «Les Qué-
becois forment une nation au sein d’un 
Canada uni.» Durant ils bundant 
tschient onns tranter 1759 e la naschien-
tscha dal Canada federal il 1867 era il 
Québec ina colonia britannica; il 1837–
1838 ha Londra supprimì la revolta ar-
mada dals «Patriotes» francofons. 1867 
ha regina Victoria (1819–1901) sutta-
scrit il «British North America Act» che 
renconuscheva l’independenza dal stadi 
federal numnà «Dominion of Canada»; 
ina da sias provinzas era il Québec. Puspè 
tschient onns pli tard, il 1974, ha il par-
lament da la provinza vuschà la Lescha 
davart la lingua uffiziala («Loi 22»). Il 
1980 ed il 1995 ha il pievel dal Québec 
sbittà in project d’independenza per sia 
provinza. Lezza è pia, sco la Svizra, ina 
naziun da voluntad; ma burgaisas e bur-
gais san duvrar lur spiert critic. La prin-
cipala gasetta quotidiana dal Québec, 
«Le Devoir» da Montréal (www.ledevoir.
com), cun sia devisa: «Libre de penser», 
defenda l’identitad francofona da la pro-
vinza e da minoritads en tschellas parts 
dal Canada en fatscha a la maioritad an-
glosaxona dal pajais, senza emblidar 
quella da la superpussanza limitrofa (320 
milliuns olmas). Ils 18 d’avrigl ha «Le 
Devoir» publitgà in artitgel signà «Mar-
tin Poëti, Ph. D., Ottawa» ed intitulà: 
«La Grande-Bretagne n’appartient pas à 
l’Europe.» Manegià è il Reginam unì 

(RU; 63,1 milliuns olmas), fundà 1707 
tar l’uniun da l’Engalterra e da la Scozia. 
I suonda ina resumaziun critica. 

Nua tutga la Gronda Britannia?
«Ils 23 da zercladur duai la populaziun 
dal RU s’exprimer davart il mantegni-
ment u l’extrada da ses pajais da l’Uniun 
europeica (UE). L’extrada fiss en l’inte-
ress d’omaduas parts: La Gronda Britan-
nia vegniss pli logica cun sasezza, l’Euro-
pa vegniss pli coerenta e giess vinavant 
vers dapli integraziun (…). Il RU n’è betg 
europeic. Ses interess, sia cultura, sia lin-
gua, sias relaziuns internaziunalas prefe-
ridas sa chattan tar il G5, la gruppa dals 
stadis anglosaxons, cun ils Stadis unids, 
il Canada, l’Australia e la Nova Zelanda. 
Quests quatter figls da l’Engalterra  han 
mantegnì ses patratg e sias valurs. La 
Gronda Bretagna na fa betg part da 
l’Europa, mabain dal mund anglosaxon. 
L’istorgia è pli stinada che la geografia 
(…). La lingua è dapli che mo in code per 
communitgar; ella porta ina concepziun 
dal mund. La lingua è il fundament da 
differentas valurs; ella evochescha emo-
ziuns, regulescha ina maniera da discur-
rer, da numnar, d’interpretar e da per-
tschaiver l’agen ambient. Cun ella 
prend’ins possess dal mund. Ella munta 
in’optica specifica che provegn da l’expe-
rientscha culturala. Il RU n’ha mai gì gu-
gent l’Europa; tar lezza smina’l ch’el è dif-
ferent. Cunter sia atgna natira è’l vegnì 
commember da l’UE; quai era ina sfida 
culturala per amur d’interess economics. 
Sin il continent resta’l in ester (…). Il RU 
ha refusà l’uniun monetara europeica e fa 
opposiziun cunter in’integraziun pli 
stretga (…). L’Europa po daventar sasez-
za pir sch’ella è independenta dals Stadis 
unids, sch’ella crescha ad in’atgna forza, 
ad in’alternativa culturala credibla. La 
Gronda Bretagna vegn a restar sco chaval 
da Troja dals Stadis unids en Europa 
(…). Questa basegna in’atgna vusch in-
ternaziunala che sa differenziescha dals 
pajais anglosaxons (…). Ina tala vusch na 
po betg vegnir or uschè ditg che la Gron-
da Bretagna resta in element constitutiv 
da l’UE.»

Tge via per noss continent?
Il collavuratur dal «Devoir» s’exprima
era davart dus stadis fitg populads che

dattan da patratgar a l’Euro
na po betg rinforzar sia pe
politica e culturala e sia atgn
nala sch’ella cumpiglia (…
Tirchia. La Russia è ina pussa
iala (…). Ella po rinforzar sia
sunalitad istorica (…). Ella n
po betg esser europeica, e qua
dumber da sia populaziun [1
liuns olmas], da sia extensiun
la [17 075 400 km2] e da l’a
pra da sia cultura (…). La 
part da l’Orient e da la sfer
islamica. In’Europa che cum
Tirchia, cun sia atgnadad cul
forza demografica [74,9 m
mas], na fiss betg pli l’Europ
è pia limitrofa dal RU, da la R
la Tirchia (…). L’Islanda, la
la Svizra e l’Ucraina fan part
pa.» En Canada viva in’i
diaspora ucranaisa cun atgna
ziuns culturalas (3% da la p
totala). L’artitgel dal «Devoi
l’opiniun d’in publicist ed ac
dal Québec. Sia patria fran
patì dal squitsch britannic en 
taners passads. El resenta 
smanatscha culturala anglo
ils pievels multifars dal conti
peic. Ma el na vesa in’autra s
sin quest continent. Javier So
dariaga, anteriur represchen
politica exteriura e da segirez
crititgescha en la gasetta «El 
drid) dal 31 da mars che «las 
d’indeblir ils princips fundam
l’UE derivan da la mancanza
ritad tranter ils commember
l’illusiun ch’il stadi naziu
schliar tut ils problems. Sch
dum britannic maina ad in ‘
munta quai l’emprim ina stim
tut las forzas naziunalisticas
pa (…). In onn suenter il referendum
britannic vegnan elegids il president
franzos ed il ‘Bundestatg’ tudestg» (p.
11). Las partidas naziunalisticas ed an-
tieuropeicas da Frantscha e Germania
admiran la Russia e ses president Vladi-
mir Vladimirovitsch Putin cun ses regl
da restaurar la pussanza sovietica. Lur
progress indebliss l’UE sco tala e dess da
patratgar er a la diaspora ucranaisa en
Canada. Indeblir noss continent n’è se-
gir betg la dretga via.

� PARAULAS AFRICANAS

Dieu banduna 
la terra 

(Ghana)
Avant lung temp aveva Dieu creà la terra 
e tut las chaussas. A la fin ha Dieu creà er 
l’um e la dunna. Questas duas creatiras 
vivevan cun Dieu e Dieu cun els. Ma els 
na conuschevan betg il num da Dieu ed 
al clamavan: «non».  

In di ha Dieu clamà l’um e la dunna 
tar el ed als ha ditg: «Vus pudais giavi-
schar insatge che vus avais basegn, da 
mangiar u insatge auter, e vus vegnis a 
survegnir quai.» Dad ussa davent, cur 
ch’els avevan basegn dad insatge, gievan 
els tar Dieu e schevan: «Ans dà da quai, 
u: ans dà da tschai!» Dieu als ha lura dà 
quai ch’els vulevan ed ha agiunt mintga 
giada: «Va bain! Prendai!» Perquai han 
l’um e la dunna cret ch’il non haja num: 
«Prendai».

Ma ils giavischs da las duas creatiras
vegnivan adina pli svelts e ed adina pli
savens. E Dieu ha pensà per sai: «Sche
jau stun vinavant cun els, vegnan els a
ma ruinar cun lur giavischs cuntinuan-
tas. I vegn ad esser meglier che jau
ma retir e ma tschertg in auter lieu per
star.»

Sco adina èn l’um e la dunna er que-
sta notg ids a durmir. Ma cur ch’els èn sa 
svegliads la damaun ed han guardà ent-
urn, n’han els betg pli vis il non «Pren-
dai». Lura han els auzà lur chaus ed al han 
vis cun stendì ora la bratscha e fitg grond. 
Ed els han ditg: «Prendai è immens 
grond.»

In di è Dieu returnà ed ha ditg a l’um 
ed a la dunna: «Jau fatg ina cunvegna cun 
vus. En il cumportament da l’in vers l’au-
ter betg avair in nausch cor!» Ed els han 
respundì: «Va bain.» Lura è Dieu returnà 
sin ses post per adina. E da là davent al 
han els clamà: «Autischem».

� NOVITADS WWW.RTR.CH

Oberwil-Lieli na vul betg 
requirents d’asil

La vischnanca Oberwil-Lieli en l’Argovia 
na vul betg prender si ils diesch requi-
rents d’asil repartids dal chantun. Ils vo-
tants han decis cunter l’obligaziun da 
prender si migrants ed enstagl da pajar 
290000 francs. La cussegliera guvernati-
va responsabla discurra d’ina «nursa nai-
ra». Il suveran d’Oberwil-Lieli ha concret 
refusà il budget da vischnanca 2016 en 
ina votaziun da referendum. La decisiun 
è però stada stretga cun 579 ch’han ditg 
na e 525 gea.

Annullà decisiun dal november
Cun il na al budget han las votantas ed ils 
votants bittà enturn la decisiun da la ra-
dunanza communala da la fin da novem-
ber. Lura aveva la radunanza decis da 
betg duvrar ils 290 000 francs per cum-
pensar la recepziun da requirents d’asil.

La decisiun n’è anc betg definitiva. Il 
cussegl da vischnanca sto il zercladur pre-
schentar in nov budget a la radunanza 
communala.

Oberwil-Lieli: In singul cas
Suenter la decisiun d’Oberwil-Lieli pren-
da uss posiziun la cussegliera guvernativa 
Susanne Hochuli. Hochuli ha ditg envers 
radio SRF che Oberwil-Lieli saja in’ex-
cepziun en il chantun Argovia.

I saja fauss da concluder dad ina «nur-
sa naira» sin ina muntanera da nursas 
nairas. Las vischnancas che na vulan betg 
prender si requirents d’asil ston pajar ina 
pauschala per di e requirent d’asil. A 
l’entschatta da l’onn ha il chantun aug-
mentà quest import da 10 sin 100 francs.

Societad «Minoritads en Svizra»
Dieta a Turitg ils 11 da matg cun participants grischuns

DA GUIU SOBIELA-CAANITZ

� La societad «Minderheiten in der 
Schweiz» (GMS; www.gms-minder-
heiten.ch) , fundada 1983 da Sigi Feigel 
(1921–2004) ed Alfred H. Häsler (1921–
2009, autur da «Das Boot ist voll»), è 
presidiada da l’anteriur cuss. guv. 
Markus Notter (Dietikon/ZH). La devi-
sa da la GMS tuna: «Wir machen uns 
stark für Schwache»; per rumantsch 
pudess quai tunar: «Esser ferms per gi-
dar ils flaivels.» Notter ha gist tramess 
ils invits al referat public da l’anteriur 
derschader federal Niccolò Raselli 
(*1944), da Puschlav, davart il tema: «La 
Convenziun europeica dals dretgs umans 
(Cedu) e la protecziun da las minori-
tads». I vegn referì ils 11 da matg a las 
19.30, en il «Zentrum Karl der Große» 
da Turitg, Kirchgasse 14, sala da l’ercul. 
Il referent vul mussar la relevanza da la 
Cedu per mintga uman che viva en Sviz-
ra; lura dat el exempels concrets da la pro-
tecziun segirada da la Cedu e da la Con-
stituziun federala. La GMS ha dal rest 
mess ad ir l’elavuraziun d’ina broschura 
davart la Cedu e las minoritads; lezza 
duai cumparair il 2016 per tudestg e 
franzos. Plinavant ha la GMS chattà in 
local a Turitg en il Sihlquai 125, per la 

scola autonoma manada da suprastant 
Sadou Bah, oriund da la Guinea, e fre-
quentada d’umans immigrads senza per-
missiun da dimora. La GMS ha anc pu-
blitgà ina broschura davart la moda isla-
mica da sutterrar, l’emprim en ediziun 
tudestga e lura en traducziun franzosa, e 
sustegnì la publicaziun d’in cudesch da-
vart ils Jenics en Svizra (1).

La suprastanza e sias finamiras
Sper president Notter e suprastant Sadou 
Bah vegn la GMS manada d’ina supra-
stanza cun pensums multifars. Persuna-
litads enconuschentas fan part da quella 
suprastanza, per exempel:
– l’anteriura cuss. naz. Cécile Bühlmann;
– advocata Petra Camathias, represchen-
tanta da la Lia Rumantscha;
– il giurist Oliver Diggelmann (Univer-
sitad da Turitg);
– il teolog Werner Kramer (Universitad 
da Turitg); 
– il publicist Willi Wottreng, autur da 
l’essai: «Ein einzig Volk von Immigran-
ten» (Orell Füssli).

Ils 11 da matg, tranter las 19.00 e las 
19.30, sa splega la radunanza generala da 
la GMS. Notter ha tramess in messadi 
preliminar a commembras e commem-
bers: «Ins è fitg levgià che votantas e vo-

tants han sbittà cleramain l’iniziativa per 
il repatriament effectiv (…). Quai ha  ob-
tegnì (…) l’engaschi resolut d’ina rotscha 
burgaisas e burgais, (…) in’entira rait 
d’organisaziuns da la societad civila (…). 
La GMS fascheva part da lezza rait ed ha 
gidà cun sias modestas pussaivladads. 
Displaschaivlamain stuain nus puspè 
batter per defender acquists dal stadi da 
dretg. Ins ha lantschà in’iniziativa cunter 
il dretg internaziunal, pia in’attatga fron-
tala cunter la Cedu; quai tutga sin il viv 
ils dretgs da las minoritads. Tschertas 
gruppas politicas prendan en mira la nor-
ma penala cunter il rassissem. La GMS 
vegn pia a s’engaschar vinavant ils onns 
proxims per la validitad integrala dals 
dretgs fundamentals e per la protecziun 
da las minoritads.» En lez senn vul la 
GMS schlargiar sia suprastanza ils 11 da 
matg cun duas persunalitads. Ina è l’eco-
nom Pascal Pernet, creschì si a Sent. L’au-
tra è l’interpreta e traductura Mevlide (2) 
Raimoski, creschida si en la republica da 
la Macedonia, experta t.a. da la lingua in-
dica dals Roma. Notter concluda: «Ina 
democrazia senza stadi da dretg na datti 
betg!»     

1.«Kleine Freiheit – Jenische in der Schweiz», 
Baden/AG (Hier & Jetzt) 2015.
2. Prenum feminin oriental.

Boom dal dagut 
cotschen en Svizra

L’onn passà ha il vin cotschen gì conjunc-
tur’auta. Bunamain 50 milliuns liters da 
la bavronda d’ivas han ils Svizzers bavì, 
quai che correspunda ad ina part dal 
martgà da 28 pertschient. Mender vesa 
quai or per il vin alv.

Il vin cotschen ha gì in bun onn, men-
der sa preschenta la bilantscha per il frar 
alv, communitgescha l’Uffizi federal 
d’agricultura Ufag. En tut èsi vegnì bavì 
radund 99 milliuns liters vins indigens, 
quai è in plus d’in mez milliun liters. 38 
pertschient da tut ils vins consumads èn 
pia oriunds da la Svizra.

Tenor l’Ufag hai il 2015 dà ina pli pi-
tschna racolta (85 miu. l) pervi da la stad 
chauda e sitga. Uschia è vegnì vinifitgà 
damain vin che consumà, ils deposits da 
vins svizzers èn sa sminuids.

La surfatscha da vignas en Svizra è re-
stada circa tuttina (14 800 ha). Las pli 
bleras ivas cotschnas creschan en il Val-
lais, las pli bleras alvas en il Vad. Tras las 
giargiattas dals Svizzers èn culads 340 000 
liters damain vin alv che anc avant in 
onn; totalmain 49 milliuns liters. La part 
dal martgà è uschia sa sbassada sin 56 
pertschient. Gia dapi onns sa reducescha 
il consum da vin en Svizra. Be il 2013 
aveva quai unicamain dà in augment. 
Cunzunt vins cotschens da l’exteriur n’èn 
betg pli uschè populars, il consum è sa re-
ducì per bunamain quatter milliuns liters 
sin 126 milliuns liters. Però è il consum 
da vins alvs da l’exteriur creschì in zic sin 
39 milliuns liters. Cunter il trend èn ve-
gnids bavids dapli vins stgimants – il 
2015 totalmain 18 milliuns liters.

Mintga terz en Svizra 
n’ha nagina terza pitga

Passa in terz da tut las persunas en Svizra 
n’ha nagina prevenziun privata per la 
vegliadetgna e na posseda betg ina terza 
pitga. Spezialmain gronda è la cumpart 
da quels che sa fidan da la prevenziun le-
gala en la Svizra franzosa, numnadamain 
42%. En la Svizra tudestga èn quai 38%. 
Quai demussa ina retschertga che l’insti-
tut  da finanzas Moneypark ha laschà far.

